10

15

20

25

30

DI PIER PAOLO VERGERIO . 27

etsi tu a mentalibus nunquam absis. illarum gravitas apud unum-
quenque legentem te senem efficit. miratur omnis quod tam iuve-
nis annis taliter sentire possit. Ciceronis stilum te sequi, omni
adulatione, omni alia semota affectione, testantur. ego vero tue con-
ditionis non inscius pre ceteris admiratione repleor, quomodo sophis-
matibus garrulis circufhsessus tantum oratoris gradum scandere et,
quod plus est, retinere valueris. recentia enim vetera obruunt, nilque
vulgaris prodit @ memoria nisi ad quod non sepe respexit, sed
in hoc proposito permanere te hortor, illius infausti scopuli® lu-
cidum lumen et fama. dicere audeo quod tu longam illi addes
memoriam. notior ex te quam tu ex ipso erit ille profecto. non
te terreat, rogo, ab hoc tam alto calle ulla inopia. memor es
Lucani tu: « fecunda virorum paupertas »@. da michi a principio
divitem in summo scientie fastigio collocatum; necessitas pauperes
sollicitat ad virtutem. nosti quod dixit Democritus: divitias proie-
cit, onus illas bone mentis existimans ). et quid plura? expecto
ut dicas: «plenus venter facile de iciuniis disputat »@, non sum ex
hoc commotus nec taceo rubore perfusus. que assero, ratio perficit,
veritas roborat. hec non querit angulos nec latebras appetit. con-
traria opinio fluctuat nec quicquam habet solidi. non affluo tamen
divitiis, quanquam fatear michi nunc arridere fortunam. hoc michi
auspicatus es, huius rei inscius. scripsisti enim nisi michi bene
sperare non posse, qui ab illis scopulosis littoribus me removi.
a festo sancti Martini fui et sum patriarche Aquilegiensis in tempo-
ralibus generalis vicarius, salarium ducentorum ducatorum michi
constituit, tantundem ex honesto lucro percepturo. fateor hoc statu,
mee persone qualitate inspecta, contentum esse debere. gradus
altus michi est, lucrum grande, libertas leta, amicitie multe, a longo
tempore acquisite, affinitates preclare, patrie et patrimonii mei vi-
cinitas, coniugis honestas et fecunditas, et liberorum dulcedo. hec
omnia tamen me felicem facere non possunt. animus ille est®

